
Мемлекет кепiлдiк берген заң көмегi туралы 
Қазақстан Республикасының 2013 жылғы 3 шiлдедегi № 122-

V Заңы. Күшi жойылды - Қазақстан Республикасының 2018 

жылғы 5 шiлдедегi № 176-VI Заңымен 

 

"Егемен Қазақстан" 05.07.2013 ж. № 164 (28103); 

"Казахстанская правда" от 05.07.2013 г. № 226 (27500); 

Қазақстан Республикасы Парламентiнiң Жаршысы, 2013 ж., 

№ 14, 73-құжат 

 
 

      Ескерту. Күшi жойылды – ҚР 05.07.2018 № 176-VI 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi) Заңымен. 

      Қолданушылардың назарына! 

      Қолданушыларға ыңғайлы болуы үшiн РҚАО мазмұнды 

жасады. 

      МАЗМҰНЫ 

      Осы Заң мемлекет кепiлдiк берген заң көмегiн 

көрсету саласында туындайтын қоғамдық қатынастарды 

реттейдi әрi жеке және заңды тұлғаларға мемлекет 

кепiлдiк берген заң көмегiн көрсету кезiнде олардың 

құқықтары мен мiндеттерiн iске асырудың құқықтық 

тетiктерiн айқындайды. 

1-бап. Осы Заңда пайдаланылатын негiзгi ұғымдар 

      Осы Заңда мынадай негiзгi ұғымдар пайдаланылады: 

      1) құқықтық ақпарат беру – Қазақстан Республикасы 

заңнамасының мәселелерi бойынша ауызша, жазбаша 

нысандарда, электрондық цифрлық қолтаңбамен 

куәландырылған электрондық құжат нысанында не көрiп 

танысу түрiнде ақпарат ұсыну арқылы белгiленбеген 

тұлғалар тобына көрсетiлетiн, мемлекет кепiлдiк берген 

заң көмегiнiң түрi; 

      2) құқықтық консультация беру – мемлекет кепiлдiк 

берген заң көмегiн алуға құқығы бар жеке және заңды 

тұлғаларға ауызша және жазбаша консультациялар 

нысанында, оның iшiнде арыздарды, шағымдарды, 

өтiнiшхаттарды және құқықтық сипаттағы басқа да 

құжаттарды жасау мәселесiне қатысты консультациялар 

нысанында көрсетiлетiн, мемлекет кепiлдiк берген заң 

көмегiнiң түрi; 

      3) мемлекет кепiлдiк берген заң көмегi – заң 

көмегiн алуға құқығы бар жеке және заңды тұлғаларға осы 



Заңда және Қазақстан Республикасының өзге де заңдарында 

көзделген негiзде және тәртiпте тегiн негiзде 

көрсетiлетiн заң көмегi; 

      4) мемлекет кепiлдiк берген заң көмегiн 

көрсететiн субъектiлер – мемлекет кепiлдiк берген заң 

көмегiн көрсететiн жеке және (немесе) заңды тұлғалар; 

      5) мемлекет кепiлдiк берген заң көмегiн көрсету 

жүйесi – заң көмегiне мемлекет кепiлдiк берген құқықты 

iске асырудың Қазақстан Республикасының заңнамасында 

белгiленген құқықтық негiздерi мен тетiктерi; 

      6) мемлекет кепiлдiк берген заң көмегiн көрсету 

саласындағы уәкiлеттi мемлекеттiк орган (бұдан әрi – 

уәкiлеттi орган) – халыққа құқықтық көмек пен заң 

қызметтерiн көрсету саласында басшылықты жүзеге 

асыратын орталық атқарушы орган. 

2-бап. Қазақстан Республикасының мемлекет кепiлдiк 

берген заң көмегi туралы заңнамасы 

      1. Қазақстан Республикасының мемлекет кепiлдiк 

берген заң көмегi туралы заңнамасы Қазақстан 

Республикасының Конституциясына негiзделедi және осы 

Заң мен Қазақстан Республикасының өзге де нормативтiк 

құқықтық актiлерiнен тұрады. 

      2. Егер Қазақстан Республикасы ратификациялаған 

халықаралық шартта осы Заңда қамтылғаннан өзгеше 

қағидалар белгiленсе, халықаралық шарттың қағидалары 

қолданылады. 

3-бап. Осы Заңның қолданылу саласы 

      Осы Заңның күшi жеке және заңды тұлғаларға 

қолданылады. 

4-бап. Мемлекет кепiлдiк берген заң көмегiн көрсетудiң 

негiзгi қағидаттары 

      Мемлекет кепiлдiк берген заң көмегiн көрсету: 

      1) заңдылық 

      2) мемлекет кепiлдiк берген тегiн заң көмегiне 

мұқтаж жеке және заңды тұлғалар құқықтарының, 

бостандықтары мен заңды мүдделерiнiң басымдығы; 

      3) мемлекет кепiлдiк берген, көрсетiлетiн заң 

көмегiне теңдей қолжетiмдiлiк және оның сапасы; 

      4) мемлекет кепiлдiк берген заң көмегi 

көрсетiлетiн мәселенiң құпиялылығын қамтамасыз ету; 



      5) тиiмдi мемлекеттiк реттеу және мемлекет 

кепiлдiк берген заң көмегiн көрсететiн тұлғалардың 

мемлекет кепiлдiк берген заң көмегiн көрсету сапасын 

сақтауын бақылау қағидаттарына негiзделедi. 

5-бап. Мемлекет кепiлдiк берген заң көмегiн көрсету 

саласындағы мемлекеттiк саясат 

      1. Мемлекет кепiлдiк берген заң көмегiн көрсету 

саласындағы мемлекеттiк саясат жеке және заңды 

тұлғалардың мемлекет кепiлдiк берген тегiн заң көмегiн 

алу құқықтарының кепiлдiктерiн iске асыру мақсатында 

жүзеге асырылатын ұйымдастырушылық-құқықтық, 

әлеуметтiк-экономикалық, техникалық, ақпараттық, 

аккредиттеу, лицензиялық-бақылау шаралары мен өзге де 

шаралардың жиынтығымен қамтамасыз етiледi. 

      2. Мемлекет кепiлдiк берген заң көмегiн көрсету 

саласындағы мемлекеттiк саясаттың негiзгi бағыттарын 

Қазақстан Республикасының Президентi айқындайды. 

      3. Қазақстан Республикасында қызметiнiң 

негiздерi, тәртiбi мен шарттары заңда белгiленетiн 

мемлекеттiк адвокатура енгiзiлуi мүмкiн. 

6-бап. Мемлекет кепiлдiк берген заң көмегiнiң түрлерi 

      Мемлекет кепiлдiк берген заң көмегi: 

      1) құқықтық ақпарат беру; 

      2) құқықтық консультация беру; 

      3) осы Заңда және Қазақстан Республикасының өзге 

де заңнамалық актiлерiнде белгiленген жағдайларда және 

тәртiпте жеке тұлғалардың мүдделерiн соттарда, 

қылмыстық iзге түсу органдарында, өзге де мемлекеттiк 

органдарда және мемлекеттiк емес ұйымдарда қорғау және 

бiлдiру; 

      4) жеке сот орындаушыларының алименттердi және 

жалақыны өндiрiп алу туралы атқарушылық құжаттарды 

орындау бойынша "Атқарушылық iс жүргiзу және сот 

орындаушыларының мәртебесi туралы" Қазақстан 

Республикасының Заңында көзделген тәртiппен мәжбүрлеу 

шараларын қолдануы түрiнде көрсетiледi. 

      Құқықтық ақпарат беру, құқықтық консультация 

беру, адвокаттардың жеке тұлғалардың мүдделерiн қорғауы 

мен бiлдiруi "Ең төмен әлеуметтiк стандарттар және 

олардың кепiлдiктерi туралы" Қазақстан Республикасының 

Заңына сәйкес мемлекет кепiлдiк берген заң көмегiн 

көрсету саласындағы ең төмен әлеуметтiк стандарттар 



болып табылады. 

      Ескерту. 6-бапқа өзгерiс енгiзiлдi - ҚР 

19.05.2015 № 315-V (алғашқы ресми жарияланған күнiнен 

кейiн күнтiзбелiк он күн өткен соң қолданысқа 

енгiзiледi); 29.10.2015 № 376-V (01.01.2016 бастап 

қолданысқа енгiзiледi) Заңдарымен. 

7-бап. Мемлекет кепiлдiк берген заң көмегiн көрсететiн 

субъектiлер 

      Мемлекет кепiлдiк берген заң көмегiн: 

      1) өз құзыретi шегiнде мемлекеттiк органдар; 

      2) осы Заңда, "Адвокаттық қызмет туралы" 

Қазақстан Республикасының Заңында және Қазақстан 

Республикасының өзге де заңнамалық актiлерiнде 

белгiленген жағдайларда және тәртiпте адвокаттар; 

      3) "Нотариат туралы" Қазақстан Республикасының 

Заңында белгiленген жағдайларда және тәртiпте 

нотариустар; 

      4) "Атқарушылық iс жүргiзу және сот 

орындаушыларының мәртебесi туралы" Қазақстан 

Республикасының Заңында белгiленген жағдайларда және 

тәртiпте жеке сот орындаушылары көрсетедi. 

8-бап. Мемлекет кепiлдiк берген заң көмегiн алуға 

құқығы бар тұлғалар 

      1. Мемлекет кепiлдiк берген заң көмегiн құқықтық 

ақпарат беру түрiнде тегiн алуға барлық жеке және заңды 

тұлғалардың құқығы бар. 

      2. Осы Заңның 6-бабының 2) және 3) 

тармақшаларында көзделген, мемлекет кепiлдiк берген заң 

көмегi мемлекет кепiлдiк берген тегiн заң көмегiн алуға 

құқығы бар тұлғаларға Қазақстан Республикасының 

әкiмшiлiк құқық бұзушылық туралы заңнамасында, 

Қазақстан Республикасының қылмыстық iс жүргiзу, 

азаматтық iс жүргiзу заңнамасында және "Адвокаттық 

қызмет туралы" Қазақстан Республикасының Заңында 

белгiленген жағдайларда және тәртiпте көрсетiледi. 

      3. Осы баптың 1 және 2-тармақтарында көрсетiлген 

тұлғалар Қазақстан Республикасының аумағында мемлекет 

кепiлдiк берген заң көмегiн тұрғылықты жерiне және 

орналасқан жерiне қарамастан алуға құқылы. 

      4. Мемлекет кепiлдiк берген заң көмегiне мұқтаж 

тұлғаның өкiлi оның мүддесiне орай заңда белгiленген 

тәртiпте өтiнiш жасап жүгiне алады. 



9-бап. Мемлекет кепiлдiк берген заң көмегiне мұқтаж 

тұлғаның құқықтары мен мiндеттерi 

      1. Мемлекет кепiлдiк берген заң көмегiне мұқтаж 

тұлғаның: 

      1) мемлекет кепiлдiк берген заң көмегiне теңдей 

қол жеткiзуге; 

      2) өз құқықтары, мiндеттерi және мемлекет 

кепiлдiк берген заң көмегiнiң көрсетiлу шарттары туралы 

ақпарат алуға; 

      3) тегiн заң көмегi көрсетiлуi үшiн мемлекет 

кепiлдiк берген заң көмегiн көрсететiн субъектiлерге 

жүгiнуге; 

      4) мемлекет кепiлдiк берген заң көмегiн Қазақстан 

Республикасының заңнамасында көзделген тәртiпте алуға 

немесе оны алудан бас тартуға; 

      5) мемлекет кепiлдiк берген заң көмегiн 

көрсететiн субъектiлердiң iс-әрекеттерiне не 

әрекетсiздiгiне Қазақстан Республикасының заңнамасында 

көзделген тәртiпте шағым жасауға; 

      6) мемлекет кепiлдiк берген заң көмегi 

көрсетiлген мәселенiң құпиялылығына құқығы бар. 

      2. Өзiне осы Заңның 6-бабының 2) және 3) 

тармақшаларында көзделген, мемлекет кепiлдiк берген заң 

көмегiн көрсету туралы өтiнiш жасап жүгiнген тұлға: 

      1) өзiнiң мемлекет кепiлдiк берген заң көмегiн 

алуға құқығын растайтын, тiзбесiн уәкiлеттi орган 

бекiтетiн құжаттарды ұсынуға; 

      2) мемлекет кепiлдiк берген заң көмегiн 

көрсетудiң шарттарына ықпал ететiн мән-жайлардың 

өзгергенi туралы уақтылы хабарлауға; 

      3) мемлекет кепiлдiк берген заң көмегiн көрсету 

қажеттiгiне негiз болған ақпараттың анықтығын 

қамтамасыз етуге мiндеттi. 

      Ескерту. 9-бапқа өзгерiс енгiзiлдi - ҚР 

29.09.2014 N 239-V Заңымен (алғашқы ресми жарияланған 

күнiнен кейiн күнтiзбелiк он күн өткен соң қолданысқа 

енгiзiледi). 

10-бап. Қазақстан Республикасы Үкiметiнiң мемлекет 

кепiлдiк берген заң көмегiн көрсету саласындағы 

құзыретi 

      Қазақстан Республикасының Үкiметi: 

      1) мемлекет кепiлдiк берген заң көмегiн көрсету 

саласындағы мемлекеттiк саясаттың негiзгi бағыттарын 



әзiрлейдi; 

      2) мемлекет кепiлдiк берген заң көмегi жүйесiнiң 

жұмыс iстеуi мен дамуын қамтамасыз етедi; 

      3) алып тасталды - ҚР 29.09.2014 N 239-V Заңымен 

(алғашқы ресми жарияланған күнiнен кейiн күнтiзбелiк он 

күн өткен соң қолданысқа енгiзiледi). 

      4) өзiне Конституцияда, осы Заңда, Қазақстан 

Республикасының өзге де заңдарында және Қазақстан 

Республикасы Президентiнiң актiлерiнде жүктелген өзге 

де функцияларды орындайды. 

      Ескерту. 10-бапқа өзгерiс енгiзiлдi - ҚР 

29.09.2014 N 239-V Заңымен (алғашқы ресми жарияланған 

күнiнен кейiн күнтiзбелiк он күн өткен соң қолданысқа 

енгiзiледi). 

11-бап. Уәкiлеттi органның құзыретi 

      Уәкiлеттi орган: 

      1) мемлекет кепiлдiк берген заң көмегiн көрсету 

саласындағы мемлекеттiк саясаттың iске асырылуын 

қамтамасыз етедi; 

      1-1) көрсетiлетiн заң көмегi сапасының 

критерийлерiн бекiтедi; 

      2) мемлекет кепiлдiк берген заң көмегiн көрсету 

саласындағы халықаралық ынтымақтастықты жүзеге асырады; 

      3) мемлекет кепiлдiк берген заң көмегiнiң барлық 

түрлерi бойынша бюджеттiк бағдарламалардың әкiмшiсi 

болып табылады; 

      4) мемлекет кепiлдiк берген заң көмегiн көрсету 

мәселелерi бойынша нормативтiк құқықтық актiлердiң 

жобаларын әзiрлейдi; 

      5) мемлекет кепiлдiк берген заң көмегiн 

көрсететiн субъектiлердiң қызметiн үйлестiредi, сондай-

ақ көрсетiлетiн заң көмегiнiң сапасын бақылауды жүзеге 

асырады; 

      6) Қазақстан Республикасының мемлекет кепiлдiк 

берген заң көмегi туралы заңнамасына, заң көмегiнiң 

көрсетiлу көлемiнiң толықтығы мен сапасына мониторинг 

жүргiзедi; 

      7) халықты мемлекет кепiлдiк берген заң көмегiн 

көрсету туралы құқықтық сауаттандыруды және оларға 

құқықтық ақпарат берудi қамтамасыз етедi; 

      8) Қазақстан Республикасының бүкiл аумағына 

таратылатын мерзiмдi баспа басылымдарында және 

интернет-ресурста мемлекет кепiлдiк берген заң көмегiн 

көрсету жүйесiнiң жай-күйi туралы ақпараттың кемiнде 



жарты жылда бiр рет жариялануын қамтамасыз етедi; 

      9) осы Заңда, Қазақстан Республикасының өзге де 

заңдарында және Қазақстан Республикасы Президентiнiң 

және Үкiметiнiң актiлерiнде көзделген өзге де 

өкiлеттiктердi жүзеге асырады. 

      Ескерту. 11-бапқа өзгерiс енгiзiлдi - ҚР 

29.09.2014 № 239-V Заңымен (алғашқы ресми жарияланған 

күнiнен кейiн күнтiзбелiк он күн өткен соң қолданысқа 

енгiзiледi). 

12-бап. Мемлекеттiк органдардың мемлекет кепiлдiк 

берген заң көмегiн көрсету тәртiбi 

      Мемлекеттiк органдар құқықтық ақпарат беру 

түрiнде мемлекет кепiлдiк берген заң көмегiн өз 

құзыретi шегiнде "Ақпаратқа қол жеткiзу туралы" 

Қазақстан Республикасының Заңында белгiленген тәртiпте 

көрсетедi. 

      Ескерту. 12-бапқа өзгерiс енгiзiлдi - ҚР 

16.11.2015 № 404-V Заңымен (алғашқы ресми жарияланған 

күнiнен кейiн күнтiзбелiк он күн өткен соң қолданысқа 

енгiзiледi). 

13-бап. Адвокаттардың мемлекет кепiлдiк берген заң 

көмегiн көрсету тәртiбi 

      1. Адвокаттар мемлекет кепiлдiк берген заң 

көмегiн көрсететiн субъектiлер ретiнде осы Заңда, 

"Адвокаттық қызмет туралы" Қазақстан Республикасының 

Заңында және Қазақстан Республикасының өзге де 

нормативтiк құқықтық актiлерiнде көзделген жағдайларда 

және тәртiпте жеке тұлғаларға мемлекет кепiлдiк берген 

тегiн заң көмегiн көрсетедi. 

      2. Адвокаттардың мемлекет кепiлдiк берген заң 

көмегiн көрсетуге қатысуын облыстың, республикалық 

маңызы бар қаланың, астананың адвокаттар алқасы 

қамтамасыз етедi. 

      Адвокаттардың ауылдық елдi мекендерде мемлекет 

кепiлдiк берген заң көмегiн көрсетуiн облыстың 

адвокаттар алқасы қамтамасыз етедi. 

      Мемлекет кепiлдiк берген заң көмегiн көрсету 

жүйесiне қатысатын адвокаттарды iрiктеу критерийiн 

Республикалық адвокаттар алқасы бекiтедi. 

      3. Облыстың, республикалық маңызы бар қаланың, 

астананың адвокаттар алқасы жыл сайын 1 желтоқсаннан 

кешiктiрмей аумақтық әдiлет органына мемлекет кепiлдiк 



берген заң көмегiн көрсету жүйесiне қатысатын 

адвокаттардың тiзiмiн жiбередi. Тiзiмде адвокаттық 

қызметпен айналысуға арналған лицензияның нөмiрi мен 

берiлген күнi, адвокаттық қызметтi ұйымдастыру нысаны, 

атаулары мен адвокаттық қызметтi жүзеге асыру орны 

көрсетiледi. 

      Аумақтық әдiлет органы жыл сайын 25 желтоқсаннан 

кешiктiрмей мемлекет кепiлдiк берген заң көмегiн 

көрсету жүйесiне қатысатын адвокаттардың тiзiмiн тиiстi 

облыстың, республикалық маңызы бар қаланың, астананың 

аумағында таратылатын мерзiмдi баспа басылымында 

жариялайды және өзiнiң интернет-ресурсына 

орналастырады. 

      4. Аумақтық әдiлет органы жыл сайын 15 

желтоқсаннан кешiктiрмей адвокаттармен мемлекет 

кепiлдiк берген заң көмегiн көрсету туралы келiсiм 

жасасады. 

      Уәкiлеттi орган Республикалық адвокаттар 

алқасының ұсынымдарын ескере отырып әзiрлейтiн және 

бекiтетiн келiсiм нысанында адвокаттардың облыс, 

республикалық маңызы бар қала, астана аумағында тұратын 

халықты көрсетiлетiн заң қызметтерiмен толыққанды 

қамтамасыз ету жөнiндегi мiндетi және оның шарттары 

қамтылуға тиiс. 

      5. Адвокаттар ай сайын, есептi айдан кейiнгi 

айдың 5-күнiнен кешiктiрмей адвокаттар алқасына өздерi 

көрсеткен мемлекет кепiлдiк берген заң көмегi туралы 

есеп ұсынады. Есептiң нысанын уәкiлеттi орган 

Республикалық адвокаттар алқасының ұсынымдарын ескере 

отырып бекiтедi. 

      6. Облыстың, республикалық маңызы бар қаланың, 

астананың адвокаттар алқасы жыл сайын 20 шiлдеден және 

20 қаңтардан кешiктiрмей, аумақтық әдiлет органына 

Республикалық адвокаттар алқасының ұсынымдарын ескере 

отырып, уәкiлеттi орган бекiтетiн нысан бойынша 

адвокаттар көрсеткен, мемлекет кепiлдiк берген заң 

көмегi туралы жиынтық есептi ұсынады. 

      Облыстың адвокаттар алқасының жиынтық есебi 

ауылдық елдi мекендердiң мемлекет кепiлдiк берген заң 

көмегiмен қамтамасыз етiлуi туралы ақпаратты қамтиды. 

14-бап. Мемлекет кепiлдiк берген заң көмегiн көрсетуден 

бас тарту 

      1. Егер арыз берушi өтiнiшiнiң құқықтық сипаты 

болмаса, құқықтық ақпарат беру түрiнде мемлекет 



кепiлдiк берген заң көмегiн көрсетуден бас тартылады. 

      2. Мынадай шарттардың бiрi болған кезде: 

      1) арыз берушi осы Заңның 8-бабының 2-тармағында 

көзделген мемлекет кепiлдiк берген заң көмегiн алуға 

құқығы бар тұлғалар санатына жатпаса; 

      2) арыз берушi өтiнiшiнiң құқықтық сипаты 

болмаса, құқықтық консультация беру және өкiлдiк ету 

түрiнде мемлекет кепiлдiк берген заң көмегiн көрсетуден 

бас тартылады. 

      3. Мемлекет кепiлдiк берген заң көмегiн 

көрсетуден бас тарту дәлелдi болуға тиiс және оған 

жоғары тұрған органға, прокуратураға не сотқа шағым 

жасалуы мүмкiн. 

15-бап. Мемлекет кепiлдiк берген заң көмегiн 

қаржыландыру 

      Мемлекет кепiлдiк берген заң көмегiн қаржыландыру 

Қазақстан Республикасының заңнамасында белгiленген 

тәртiпте бюджет қаражаты есебiнен жүзеге асырылады. 

      Мемлекет кепiлдiк берген заң көмегiн көрсететiн 

тұлғалардың еңбегiне ақы төлеу мөлшерiн, тәртiбiн 

Қазақстан Республикасының Үкiметi белгiлейдi. 

16-бап. Қазақстан Республикасының мемлекет кепiлдiк 

берген заң көмегi туралы заңнамасының сақталуын бақылау 

      Қазақстан Республикасының мемлекет кепiлдiк 

берген заң көмегi туралы заңнамасының сақталуын 

бақылауды уәкiлеттi орган жүзеге асырады. 

17-бап. Осы Заңды қолданысқа енгiзу тәртiбi 

      Осы Заң алғашқы ресми жарияланғанынан кейiн 

күнтiзбелiк он күн өткен соң қолданысқа енгiзiледi. 

Қазақстан 

Республикасының 

  

Президентi Н.Назарбаев 

       


